ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011
ԹՎԱԿԱՆԻ ԱՊՐԻԼԻ 14-Ի N 375-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ


Հայաստանի Հանրապետության կառավարության 2010 թվականի դեկտեմբերի 23-ի N 1715-Ն որոշմամբ Հայաստանի Հանրապետության սպորտի և երիտասարդության հար​ցե​րի նախարարության համակարգի «Երիտասարդական ծրագրերի իրականացման կենտրոն» պե​տական ոչ առևտրային կազմակերպությունը գտնվում է լուծարման գործընթացում՝ լուծարման գործընթացը դեռ ավարտված չէ:
Հայաստանի Հանրապետության կառավարության 2011 թվականի ապրիլի 14-ի N 375-Ն որոշ​ման 2-րդ կետով Հայաստանի Հանրապետության uպորտի և երիտա​uարդության հար​ցերի նախարարության «Երիտաuարդական միջոցա​ռում​ների կազմա​կերպ​​ման կենտրոն» պետական ոչ առևտրային կազ​մա​կերպության մարզային կենտրոնների գույքը ՀՀ կառավարությունը որոշմամբ նվիրաբերվել է Հայաս​տանի երիտաuարդական հիմնա​դրա​մին` երիտասարդական մարզային կենտրոնների բնա​կանոն աշխատանք​ներն ապահովելու նպատակով: Սակայն վերը նշված որոշման 2-րդ կետի հանձնարարականը կատարել հնարավոր չէ, քանի որ «Երիտաuարդական միջոցա​ռում​ների կազմա​կերպ​​ման կենտրոն» պետական ոչ առևտրային կազմակերպության սեփականության իրավունքով պատկանող գույքի նկատմամբ հիմնադիրը չունի իրավունքներ՝ բացառությամբ այդ կազմակերպության լուծարումից հետո մնացած գույքի: 


«Հայաստանի Հանրապետության կառավարության 2011 թվականի ապրիլի 14-ի N 375-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման նպատակն է հնարավորություն ստեղծել Հայաստանի երիտասարդական հիմադրամին գույքի նվիրաբերության գործընթացն իրականացնել առանց խոչընդոտների: 

Հայաստանի Հանրապետության կառավարության որոշման ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
